
IS-BWYLLGOR TRWYDDEDU

DYDD GWENER, 27 GORFFENNAF 2018

Yn 
bressenol:

Cynghorydd Mackie(Cadeirydd)

Cynghorwyr Murphy a/ac Taylor

4 :   DATGANIAD BUDDIANNAU 

Ni chafwyd unrhyw rai.

5 :   CAIS AM AMRYWIAD I DRWYDDED - MAES B, HEOL PORTH TEIGR, BAE 
CAERDYDD 

Ymgeiswyr: Mr Huw Aled Jones, Pennaeth Gweithrediadau Technegol, 
Eisteddfod Genedlaethol Cymru 
Guto Brychan - Goruchwylydd Safleoedd Dynodedig

Y Cais

Derbyniwyd cais am Drwydded Safle gan Eisteddfod Genedlaethol Cymru o ran 
Maes B, Heol Porth Teigr, Bae Caerdydd CF10 4GA.  Roedd y cais am Drwydded 
Safle ar gyfer y cyfnod 8-12 Awst 2018 mewn perthynas ag Eisteddfod 2018.

Mae’r ymgeisydd wedi gwneud cais am y canlynol:

(1) Mewn perthynas â’r gweithgareddau trwyddedadwy canlynol: 

1. Manwerthu alcohol i'w yfed ar y safle.
2. Darparu adloniant wedi’i reoleiddio ar ffurf ffilmiau, cerddoriaeth fyw a 

cherddoriaeth wedi’i recordio (dan do):
3. Darparu lluniaeth hwyr y nos (dan do)

(2) Disgrifiad o’r Safle (fel y nodwyd gan yr ymgeisydd):

 “Adeilad lled-barhaol a oedd yn cynnwys y Doctor Who Experience.  Mae’r 
adeilad wedi’i rannu’n fras yn dair rhan – lle swyddfa yn y blaen, ardal 
berfformio yn y cefn ac adran â mesanîn yn y canol.  Bydd y rhan fwyaf o ardal 
berfformio a bar gŵyl Maes B yn y rhan gefn gan ddefnyddio’r mesanîn ar gyfer 
ymarferion yn ystod y dydd a’r lle swyddfa ar gyfer ystafelloedd rheoli a gwisgo.

Mae lleoliad y safle wedi’i ddewis er mwyn bod yn agos at brif safle’r Eisteddfod 
(Canolfan y Mileniwm a Roald Dahl Plass).  Nid yw’n agos at eiddo preswyl.  
Mae mynediad i’r bws gwennol drosglwyddo i’r wersyllfa yn y maestrefi.”

(3) Cynigir yr oriau agor canlynol:
 

Dydd Mercher i ddydd Sadwrn: 21:00 tan 03:00 

(4) Darparu gweithgareddau trwyddedadwy yn ystod yr oriau canlynol:



1. Manwerthu alcohol i'w yfed ar y safle:

Dydd Mercher i ddydd Sadwrn: 21:00 tan 03:00 

2. Darparu adloniant wedi’i reoleiddio ar ffurf ffilmiau, cerddoriaeth fyw a 
cherddoriaeth wedi’i recordio (dan do):

Dydd Mercher i ddydd Sadwrn: 21:00 tan 02:00 

3. Darparu lluniaeth hwyr y nos (awyr agored):

Dydd Mercher i ddydd Sadwrn: 23:00 tan 03:00 

Hysbyswyd yr Is-Bwyllgor bod yr ymgeisydd wedi cytuno i’r amodau a osodwyd gan 
Heddlu De Cymru a chytunwyd hefyd i argymhellion y Tîm Rheoli Llygredd ynglŷn â’r 
system rheoli sŵn.

Nododd yr Is-bwyllgor y codwyd un gwrthwynebiad gan breswylydd, nad oedd yn 
bresennol.

Sylwadau’r Ymgeisydd

Dywedodd yr ymgeisydd wrth yr Is-bwyllgor fod y gwrthwynebiad gan y preswylydd 
yn ymwneud yn fwy â Roald Dahl Plass, sydd dan drwydded Cyngor Caerdydd tan 
10.30pm.  Mewn perthynas â’r cais hwn, byddai system sain yn awditoriwm yr hen 
adeilad Doctor Who am 4 noson. Roedd y drwydded ar gyfer y cyfnod tan 02.00am 
ond roedd yn debygol y byddai’r digwyddiadau’n gorffen erbyn hynny.  Mae’r 
awditoriwm yn hanner uchder yr adeilad gan fod nenfwd grog yno.  Byddai’r system 
sain yn wynebu tua’r dwyrain; byddai bws gwennol yn cludo pobl yn ôl i’r wersyllfa yn 
Lecwydd.  Dywedodd yr ymgeisydd wrth yr Is-bwyllgor y byddai’n sicrhau bod y 
digwyddiad yn cael ei amgáu cymaint â phosib a diolchodd i’r swyddogion trwyddedu 
am yr holl gymorth a roddwyd iddo gyda’r cais.  Dywedodd yr ymgeisydd hefyd ei fod 
wedi bod yn gweithredu am fwy nag 20 mlynedd ac roedd yn hen arfer â gosod 
amodau lliniarol i geisiadau.

PENDERFYNWYD:  Y dylai’r Is-bwyllgor, ar ôl ystyried yr holl wybodaeth ac yn unol 
â gofynion Deddf Trwyddedu 2003, Canllaw Adran 182 a Pholisi Datganiad 
Trwyddedu’r Awdurdod Trwyddedu, GYMERADWYO’r cais.

6 :   CAIS AM AMRYWIAD I DRWYDDED – TŶ GWERIN & BAR SYCHED, 
PARC Y GLANNAU, BAE CAERDYDD 

Tynnwyd y gwrthwynebiad yn ôl.

7 :   MATERION BRYS (OS O GWBL) 

Ni chafwyd unrhyw rai.

Daeth y cyfarfod i ben am 10.20 am


